
YANGI O‘ZBEKISTON YOSHLÀRI SIYOSIY ONGINI
MODERNIZÀTSIYALÀSH ISTIQBOLLÀRI

♦ Maqolada mamlakatimiz yoshlarining siyosiy ongini o‘ziga xos jihatlari hamda modernizatsiyala-

sh istiqbollari ilmiy jihatdan o‘rganilgan. Shuningdek, muallif yoshlar siyosiy ongini shakllanishi

bo‘yicha ilmiy tadqiqot olib borgan tadqiqotchilar qarashlariga o‘z munosabatini bildirgan. Maqola

mamlakatimiz yoshlari siyosiy ongini modernizatsiyalash istiqbollarini ilmiy o‘rganish imkoniyatini

beradi.

♦ Â ñòàòüå íàó÷íî èññëåäóþòñÿ ñïåöèôè÷åñêèå àñïåêòû ïîëèòè÷åñêîãî ñîçíàíèÿ ìîëî-

äåæè íàøåé ñòðàíû è ïåðñïåêòèâû ìîäåðíèçàöèè. Òàêæå àâòîð âûðàçèë ñâîþ ðåàêöèþ

íà âçãëÿäû èññëåäîâàòåëåé, ïðîâîäèâøèõ íàó÷íûå èññëåäîâàíèÿ ïî âîïðîñàì ôîð-

ìèðîâàíèÿ ïîëèòè÷åñêîãî ñîçíàíèÿ ìîëîäåæè. Ñòàòüÿ äàåò âîçìîæíîñòü íàó÷íî èçó-

÷èòü ïåðñïåêòèâû ìîäåðíèçàöèè ïîëèòè÷åñêîãî ñîçíàíèÿ ìîëîäåæè íàøåé ñòðàíû.

♦ In the article, the specific aspects of the political consciousness of the youth of our country and

the prospects of modernization are scientifically studied. Also, the author expressed his reaction

to the views of researchers who conducted scientific research on the formation of political con-

sciousness of young people. The article provides an opportunity to scientifically study the pros-

pects of modernization of the political consciousness of the youth of our country.

Kalit so‘zlar: Siyosiy hayot, siyosiy ong, modernizatsiyalash, siyosiy tizim, tendensiya, siyosiy

partiya, siyosiy institut, siyosiy qadriyat, liberal qadriyat.

Êëþ÷åâûå ñëîâà: Ïîëèòè÷åñêàÿ æèçíü, ïîëèòè÷åñêîå ñîçíàíèå, ìîäåðíèçàöèÿ, ïîëè-

òè÷åñêàÿ ñèñòåìà, òåíäåíöèè, ïîëèòè÷åñêàÿ ïàðòèÿ, ïîëèòè÷åñêèé èíñòèòóò, ïîëè-

òè÷åñêàÿ öåííîñòü, ëèáåðàëüíàÿ öåííîñòü.

Key words: political life, political consciousness, modernization, political system, trends, poli-

tical party, political institution, political value, liberal value.

Kirish. Mamlakat siyosiy hayotidagi uzluksiz

o‘zgarishlar davlat siyosiy tizimining maqsadlari va

tamoyillarida aks etishi bilan birga uning yo‘nalishlarini

ham oldindan belgilab beradi. Bu kabi o‘zgarishlar

jamiyat siyosiy hayotini modernizatsiyalashining ichki

tuzilishiga, uning elementlari o‘rtasidagi o‘zaro mun-

osabatlarga ham ta’sir ko‘rsatadi. Xususan, buni bu-

gungi kunga kelib yoshlarni ijtimoiy faoliyatga va si-

yosiy hayotga jalb qilish hamda ularning siyosiy ongini

modernizatsiyalashib o‘zgarib borayotganligida

ko‘rishimiz mumkin. Zero, davlatimiz rahbari

Sh.Mirziyoev ta’kidlaganidek, yangi O‘zbekiston

strategiyasi, olijanob niyatlarni amalga oshirish, yan-

gi hayot qurish yo‘lidagi beqiyos o‘zgarishlar ham-

mamizdan fidoyilik va bunyodkorlikni, yanada katta

jonbozlikni talab etmoqda [1].

Jamiyat siyosiy hayotini yanada erkinlashtirishning

zamonaviy sharoitida esa turli xil ijtimoiy guruhlarni,

shu jumladan, yoshlarni siyosiy munosabatlar sohasi-

ga olib kirish imkoniyatlari ancha kengaydi. Shu bilan

birga, liberal o‘zgarishlar o‘zining ustun yo‘nalishini

saqlab, asta-sekin o‘zining ijtimoiy va siyosiy bar-

qarorligining yangi shakllarini barpo etishga intilmoq-

da. Bu esa o‘z navbatida jamiyat siyosiy hayotini yan-

gicha islohotlari sharoitida yoshlarning siyosiy ongini

shakllantirish masalalari dolzarb ahamiyatga ega

ekanligini ko‘rsatmoqda. Shuning uchun ham, yangi

O‘zbekistonni barpo etish sharoitida yoshlar siyosiy

ongini modernizatsiyalash istiqbollarini nazariy jihat-

dan o‘rganish, uning mexanizmlarini ishlab chiqish

va ijtimoiy-madaniy tartibga solish usullarini asoslash

muhim ahamiyat kasb etadi.

Tadqiqot metodologiyasi. Yoshlar siyosiy ongi-

ni shakllanishi o‘rganilgan bir qatar ilmiy tadqiqotlar

mavjud. Biroq bugungi kunda yangi O‘zbekiston

yoshlari siyosiy ongini modernizatsiyalash istiqbol-

larini o‘rganishga qaratilgan ilmiy tadqiqot ishlari yetar-

licha emas. Shu bois maqolamizda mavjud ilmiy tad-

qiqotlarni qiyosiy tahlil qilib, dalillariga asoslangan hol-

da analiz va sintez metodi orqali muammoning futuro-

logik jihatdan tahlil qilish orqali, Yangi O‘zbekiston sha-

roitida yoshlarning siyosiy faolligining kelgusi 5-10 yillik

tendensiyalarini o‘rganish, ularning siyosiy faolligiga

ta’sir etuvchi asosiy omillarni aniqlash va ularning siy-

osiy ishtirokining hozirgi holatini baholash, kelgusi 5-

10 yilda yoshlarning siyosiy faolligining ehtimoliy se-

nariylarini ishlab chiqish hamda ishlab chiqilgan se-

nariylar asosida yoshlar siyosiy faolligini oshirish

bo‘yicha tavsiyalar ishlab chiqishga harakat qilamiz.

Tahlil va natijalar. Yangi O‘zbekiston jamiyatining

barcha sohalarida davom etayotgan o‘zgarishlar, yosh-

lar siyosiy ongining shakllanish jarayonini moder-

nizatsiyalash nuqtai nazaridan tahlil qilishga asos

bo‘lib xizmat qilmoqda. Yangi O‘zbekiston jamiyati

siyosiy hayotini modernizatsiyalashining hozirgi bos-

qichi yoshlar siyosiy ongini o‘zgartirish bilan bog’liq

barqaror rivojlanish istiqbollari bilan tavsiflanadi.

Hozirgi sharoitda yoshlarga maqsadli ta’sir faol-

lashmoqda, lekin avvalgidan ko‘ra ko‘proq uning siy-

osiy ongini shakllantirishda o‘zini o‘zi tartibga soluv-

chi omillar ham namoyon bo‘lmoqda [3]. Bizningcha,

yoshlar guruhini o‘ziga xosligining namoyon bo‘lishi

va ularning ongini ijtimoiy tartibga solish usullari bi-

lan bog’liq xarakterli tendensiyalar zamonaviy o‘zbek

yoshlarining siyosiy ongining ijtimoiy-madaniy model-

larini shakllantirishning o‘ziga xos xususiyatlari haqi-

da gapirishimizga imkon beradi.

So‘nggi yillarda O‘zbekiston jamiyati taraqqiyotida-

gi barqarorlik tendensiyasi yoshlarning siyosiy ongi-

ni shakllantirishning qadriyatli-me’yoriy va o‘zini o‘zi

boshqarish mexanizmlarida yangicha ko‘rinishda na-

moyon bo‘lmoqda. Mashhur ingliz jamiyatshunosi

Entoni Giddensning ta’biri bilan aytganda, jamiyatning

to‘liq noaniqlik holatidan barqaror rivojlanishga o‘tishi

yoshlarning siyosiy ongini shakllantirishning qadriyatli-

me’yoriy mexanizmlarini faollashtirishga yordam be-

radi va o‘zini o‘zi boshqarish mexanizmlarining mu-

vaffaqiyatli ishlashi uchun sharoit yaratadi [4]. Qola-

versa, siyosiy-falsafiy va sotsiologik fanlarda shakl-

langan yoshlarning siyosiy ongining asosiy tushun-

chalarini tahlil qilish ushbu ijtimoiy guruhning muhim

xususiyatlarini: tarkibiy darajalari, elementlari, shakl-

lari va boshqalarni ko‘rib chiqishga imkon beradi.

Boshqa yosh guruhlari bilan taqqoslaganda yoshlar-

ni siyosiy ongining o‘ziga xosligi ushbu hodisaning

tarkibiy elementlarining mazmuni, barqarorligi dara-

jasi va rivojlanishi bilan belgilanadi. Yoshlarning siyo-

siy ongi tarkibida ikkita asosiy daraja ajratiladi: oddiy,

siyosiy haqiqatni bilishning empirik uslubiga mos

keladigan va qadriyatlar, afsonalar, nazariyalar va

boshqalarning siyosiy ideallarini ishlab chiqish bilan

bog’liq bo‘lgan nazariy daraja [5]. Yoshlarning oddiy

siyosiy ong darajasi ko‘proq siyosiy voqelikning o‘z-

o‘zidan aks etishining mahsuli bo‘lib, nazariy dara-

jani siyosiy ijtimoiylashuvning ijtimoiy institutlari maq-

sadga muvofiq ravishda shakllantiradi. Demak, yosh-

larning siyosiy ongi tarkibida uning siyosiy ehtiyojlari,

qiziqishlari va qadriyatlari o‘zaro ta’sirining mahsuli

bo‘lgan faoliyat sohasi motividir, desak mubolag’a

qilmagan bo‘lamiz. Shuningdek, siyosiy manfaatlar

ularning siyosiy ongining asosiy elementidir, deyishi-

miz ham mumkin. Bu esa albatta, ushbu ijtimoiy-de-

mografik guruhning siyosiy dunyoga bo‘lgan ehtiyoj-

lari va talablarini aks ettiradi. Shu o‘rinda aytib o‘tish

joizki, siyosiy bilimlar va siyosiy tuyg’ular ham yoshlar

siyosiy ongining muhim elementlari hisoblanadi.

Àksariyat tadqiqotchilarning fikricha, yoshlarning

siyosiy ongini o‘rganishda reproduktiv va riskologik

yondashuvlardan foydalanish ushbu hodisani max-

sus ijtimoiy-demografik guruh sifatida siyosiy-sotsio-

logik o‘rganish kontseptsiyasini ishlab chiqishga, ijti-

moiy-iqtisodiy, siyosiy va ijtimoiy-madaniy o‘zgarishlar

sharoitida uning muhim xususiyatlarini ta’kidlashga

imkon beradi [6]. Àmmo, biz Mertondan farqli ravish-

da yoshlarni jamiyatning bir qismi sifatida tavsiflaydi-

gan, ularning siyosiy ongi, boshqa yosh guruhlari

ongidan farqli ravishda o‘ziga xos shakllariga ega

ekanligini ta’kidlaymiz. Yana shuni ham aytib o‘tishi-

miz lozimki, ijtimoiy guruh sifatida yoshlarning mus-

taqilligi uning ijtimoiy ishlab chiqarishdagi roli va

funksiyalari bilan belgilanadi, deb aniq ayta olamiz.

Bu o‘rinda yoshlar quyidagi ijtimoiy funksiyalarni baja-

radilar: birinchisi, tarixiy tajribaning uzluksizligi, ikkin-

chisi, uni innovatsion o‘zgartirish va uchinchisi, keyin-

gi avlodlarga yetkazish vazifasidir [7]. Yoshlar ijtimoiy-

demografik guruh sifatida o‘z tarkibida geterogendir.

U turli qatlamlardan yoshi, iqtisodiy, ijtimoiy-madaniy

va boshqalar bo‘yicha ajralib turadi. Bu esa o‘z nav-

batida yoshlarning siyosiy ongidagi farqlanishni ham

yuzaga keltiradi. Shuningdek, “yoshlarning o‘tish bos-

qichi ularning ijtimoiy mavqeining xususiyatini belgi-

laydi” deb ko‘rsatadi, tadqiqotchi V.Yulov [8]. Bizning-

cha ham, yoshlarning bir ijtimoiy bosqichdan ikkin-

chisiga o‘tishlari yoshlarning ijtimoiy pozitsiyasining

marginalligini belgilaydi. Ushbu xususiyatlar yoshlar

siyosiy ongining muhim xususiyatlarida aks etadi.

Yoshlarning ijtimoiy mavqeining o‘tish davri tabiati

ularning siyosiy ongini modernizatsiyalashi uchun

asos bo‘lib, u siyosiy g’oyalar va pozitsiyalarning

beqarorligida, siyosiy voqealarni ko‘p talqin qilishida

namoyon bo‘ladi. Yoshlarning siyosiy ongi xavf va

marginallik bilan bog’liq bo‘lib, siyosiy haqiqat hodisa-

larini talqin qilishda o‘z g’oyalariga haddan tashqari

ishonib qarash va harakatlarga sodiqlikni aks ettira-

di. Ijtimoiy-madaniy sharoitdagi farqlar yoshlar guruh-

larida transagressivlikni shakllantiradi, bu shaxslarn-

ing ijtimoiy chegaralarini buzish, o‘zlarini hozirgi kun-

ga yo‘naltirish uchun kelajakka qarash istagi bilan ifo-

dalanadi [9].

O‘zbekiston jamiyatida keyingi yillarda yangicha

tartib-taomillar o‘rnatildi, ammo makro va mikro dara-

jadagi noaniqlik potentsiali saqlanib qolmoqda. Bu

o‘zini o‘zi tashkillashtirishdagi tartibsizlikda va ijtimoiy

jarayonlarning to‘liqsizligida namoyon qiladi. Ushbu

omillar zamonaviy o‘zbek jamiyatini o‘zgartirishning

hozirgi bosqichida yoshlarning siyosiy ongida ziddiyat-

larni shakllantirish uchun asos bo‘lib xizmat qiladi.

O‘zbekiston jamiyatidagi beqarorlik va ijtimoiy-ma-

daniy inqiroz hali bartaraf etilmagan sharoitda yosh-

larning siyosiy ongida uni tartibga solishning defor-

matsiyalangan qiymat-normativ institutsional mexa-

nizmlari va o‘zini o‘zi boshqarish mexanizmlarini faol-

lashtirish o‘rtasida ziddiyat paydo bo‘ladi. Bizning na-

zarimizda, yoshlarning yangi xavfli sharoitlarga mos-

lashishini shakllantirish va aksariyat yoshlarning an’a-

naviy konformistik modelni qabul qilish, e’lon qilingan

siyosiy yo‘nalishga yo‘naltirish orqali sodir bo‘ladi.

Ba’zi olimlarning fikricha, siyosiy sohadagi yoshlar

guruhlari tomonidan tavakkalchilikni ratsionalizatsiya

qilishning turli usullari siyosiy ongning ichki qarama-

qarshiligini belgilaydi [10]. Haqiqatdan ham siyosiy

hayotni o‘zini o‘zi boshqarishning an’anaviy usullari za-

monaviy modellar bilan o‘zaro aloqada bo‘lganda va

yoshlarning siyosiy ongining qarama-qarshi tomonini

shakllantirishda yoshlarning bilimlari muhim rol o‘ynaydi.

Jamiyat siyosiy hayoti asoslarini modernizatsiya-

lashi sharoitida yoshlar ongidagi o‘zgarishlarning

obyektiv va subyektiv xavf omillari ko‘pchilik soha olim-

larining nazarida yoshlarning siyosiy ongiga ta’sirini

kuchaytiradi [11]. Shunday qilib, yoshlarning siyosiy

ongidagi yana bir qarama-qarshilik uchun shartlar

paydo bo‘ladi va bu obyektiv faoliyatga asoslangan xavf

shakllari sifatida o‘zini namoyon etadi. Shuningdek,

yoshlarning siyosiy ongini shakllantirishning ijtimoiy-

madaniy mexanizmlarini aniqlash ularni siyosiy ongi-

dagi o‘zgarishlarni kuzatish imkonini yaratadi.

Rivojlanishning hozirgi bosqichida yangi O‘zbe-

kiston jamiyatining rivojlanishida barqarorlik tendensi-

yasining shakllanishi zamonaviy o‘zbek yoshlari

uchun yangi maqsadlar va ko‘rsatmalarga ega bo‘l-

gan qiymat-me’yoriy mexanizmlarning faollashuviga

yordam beradi. Ushbu jarayonlarning natijasi yoshlar

siyosiy ongida ijtimoiy konservativ qadriyatlarni, siyo-

siy hokimiyat mohiyati to‘g’risida barqaror g’oyalarni

shakllantirishdir. Shu bilan birga, yoshlar siyosiy ongi-

da salbiy tendensiyalar saqlanib qolmoqda, ular ora-

sida davlat va jamoat tuzilmalariga ishonchsizlik va

mozaikali siyosiy madaniyatni shakllanishi kabilarni

ko‘rsatish mumkin.

Yoshlar siyosiy ongini shakllantirishning qadriyat-

me’yoriy mexanizmlaridan farqli o‘laroq, o‘zini o‘zi

boshqarish mexanizmlari ham zarur. Parsons naza-

rida ular muhim, kerakli va maqsadga muvofiqligi

to‘g’risida individual-guruh g’oyalariga asoslanadi [12].

Ushbu qarashlar ma’lum bir ijtimoiy guruhning siyo-

siy ongini o‘zini o‘zi boshqarish shakllari va usullari-

ning asosiy manbai hisoblanadi. O‘z-o‘zini bosh-

qarish mexanizmlari foydasiga tanlov yoshlarning

siyosiy ongining motivatsion sohasida yuzaga keladi

va siyosiy sohadagi ehtiyojlar, manfaatlar, qadriyat-

lar, munosabat, motivlar va ideallarning yo‘nalishi bi-

lan belgilanadi.

Jamiyat siyosiy hayotini modernizatsiyalashi jara-

yoni yoshlar ongida o‘zgaruvchanlik, individualizatsiya

bilan bog’liq bo‘lgan o‘z-o‘zini boshqarishning max-

sus turini keltirib chiqaradi. O‘z-o‘zini boshqarish

jarayoni ehtiyojlar, manfaatlar va qadriyatlarning

ma’nosini qayta taqsimlaydi, shu bilan siyosiy muno-

sabatlar subyekti uning o‘zgaruvchan haqiqatga mo-

slashishiga yordam beradigan yangi modellarni izlay-

di. Siyosiy ong modellarining beqarorligi va dolzarbli-

gi modernizatsiya mexanizmini amalga oshirishga

hissa qo‘shib, o‘z-o‘zini boshqarish mexanizmlarining

intuitivligini belgilaydi.

O‘tkazilgan tadqiqotlarning tahlillari ko‘rsatganidek,

bugungi zamonaviy o‘zbek yoshlarining siyosiy ongi-

dagi avtoritar va demokratik munosabatlarning tahlili

uning nomuvofiqligidan dalolat beradi. Ushbu qara-

ma-qarshilikning oqibatlaridan biri zamonaviy o‘zbek

yoshlarining siyosiy ongida o‘zini o‘zi boshqarish

turiga taqlidning paydo bo‘lishidir. Yoshlarning siyosiy

ongini shakllantirishning ijtimoiy-madaniy mexanizm-

larini o‘rganish siyosiy partiyalarni siyosiy institutlar

va yoshlar tashkilotlarini o‘zini o‘zi tashkil etish shakl-

lari sifatida ko‘rib chiqishga yordam beradi.

Jamiyatdagi siyosiy partiyalar guruh manfaatlari-

ni to‘playdilar, bu ijtimoiy-madaniy darajada hukmron

siyosiy partiya tomonidan qonuniy qadriyat-me’yoriy

makon ustidan monopoliyaga erishishda ifodalana-

di. Ushbu siyosiy institutlar yoshlarning siyosiy ongi-

ni shakllantirish jarayonida muhim rol o‘ynaydi, chunki

ular bu jarayonni qadriyatga yo‘naltirilgan va qadriyat-

me’yoriy mexanizmlar orqali tartibga soladilar. Partiya

hayotiga qo‘shilish orqali yoshlar siyosiy sotsiali-

zatsiya obyekti va subyektlariga aylanishadi, natija-

da siyosiy ongni shakllantirishga imkon yaratishadi.

O‘zbekiston jamiyatning tubdan o‘zgarishi sharoiti-

da institutsional mexanizmlarning noto‘g‘ri ishlashi

tufayli siyosiy partiyalarning yoshlarga bo‘lgan qizi-

qishi, asosan, saylov kompaniyalari davrida vaziyatli

xususiyat kasb etadi. O‘zbekiston jamiyatini o‘z-

gartirishning hozirgi bosqichida siyosiy institutlar fao-

liyatida yoshlarga nisbatan aniqlik tendensiyasi kuza-

tiladi. Siyosiy institutlar faoliyatini jonlantirish sharoiti-

da yoshlar siyosiy partiyalar faoliyatiga ishonchsiz

bo‘lib qoladilar va siyosiy partiyalar tomonidan yosh-

larning o‘ziga nisbatan ular asosan instrumental yon-

dashuvni qo‘llaydilar. Shu sababli, siyosiy partiyalar-

ning ushbu sharoitda yoshlarning siyosiy ongini

shakllantirishga real ta’sirini samarali deb hisoblash

mumkin emas. G‘arb olimlari tomonidan olib boril-

gan tadqiqotlar ma’lumotlariga ko‘ra, aksariyat yosh-

lar tashkilotlarining davlat idoralari va siyosiy partiyalar-

dan mustaqilligi tendensiyasining paydo bo‘lganligini

ko‘rsatadi [13].

Jamiyatni modernizatsiyashishining hozirgi bos-

qichida yoshlarning siyosiy tashkilotlarida ishtirok

etishga qiziqishi mavjud. Ushbu tashkilotlar faoliyati-

ga davlatning qiziqishi sezilarli darajada oshdi. So‘nggi

yillarda olib borilgan tadqiqot ma’lumotlarini tahlil qi-

lish shuni ko‘rsatadiki, amaldagi hukumatni va u olib

borayotgan islohotlarni qo‘llab-quvvatlovchi va milliy-

vatanparvarlik harakatlari yoshlarning siyosiy ongini

o‘zini o‘zi boshqarish jarayoniga eng katta ta’sir

ko‘rsatmoqda. Yoshlar harakati ishtirokchilarining

motivatsion tarkibida biz uchta asosiy motivlarni ajra-

tamiz: o‘z-o‘zidan paydo bo‘ladigan (ekspressiv), inst-

rumental va g‘oyaviy motivlar. Milliy-vatanparvarlik, mil-

latchi va liberal harakatlar ishtirokchilari asosan maf-

kuraviy motivlarga asoslangan. Vaziyatli, o‘z-o‘zidan

paydo bo‘lgan turtki turi ko‘proq hozirgi islohotlar taraf-

dorlari faoliyatini tavsiflaydi.

Xulosa. Xulosa qilib aytganda, O‘zbekiston jami-

yatining barqaror rivojlanishiga o‘tish sharoitida yosh-

larning siyosiy ongining mafkuraviy yo‘nalishidagi

aniqlik darajasini oshirish tendensiyasi kuzatildi. Shu

bilan birga, o‘z-o‘zini boshqarish mexanizmlarining

o‘z-o‘zidan paydo bo‘lishi yoshlarning siyosiy ijtimoiy-

lashuvida yetakchi rol o‘ynamoqda. Tahlillar natijasi-

da shuni aytish mumkinki, ratsionalizatsiya mexa-

nizmlari, ratsionallik turlarini aniqlash, jamiyat taraqqi-

yotida noaniqlikdan barqarorlikka o‘tishda yoshlarn-

ing siyosiy haqiqati haqidagi bilimlarni sotsial-madaniy

dinamikalar sharoitlariga moslashtirish masalalari ya-

nada chuqur rivojlanishga muhtoj.

